
ZIERBENAKO UDALEKO OINARRIZKO GIZARTE ZERBITZUA  

PROZEDURA IREKIAREN BIDEZ KONTRATATZEKO BALDINTZA 

ADMINIZTRATIBO BEREZIEN PLEGUA  

 
I.- KONTRATUAREN EDUKIA 

 

1. ERAKUNDE KONTRATATZAILEA ETA KONTRATAZIO ORGANOA  

Erakunde kontratatzailea Zierbenako Udala da, izaera juridiko publikoa duen Toki-

administrazioa. 

Kontratazio organoa Tokiko Gobernu Batzarra da, Zierbenako Udaleko Alkate- 

Presidenteak emandako ordezkaritzan, Sektore Publikoko Kontratuen 9/2015 Legearen 

bigarren Xedapen Gehigarriak emandako eskumenari jarraiki, eta plegu honetako 4. 

Klausulan ezarritako kontratuaren balio zenbatetsia aintzat hartuta; izan ere, balio 

zenbatetsi horrek ez du aurrekontuaren sarrera arrunten % 10 gainditzen. 

Kontratazio organoa Kontratazio-mahaiak zuzenduko du, eta ondoren adierazten 

den bezala osatua egongo da:  

 

Mahaiburua: Eugenio Mendikote Carpintero (Alkatea) 

Kidea: Aitor Gorostizaga Ollobarren (Zinegotzia) 

Kidea: Lorena Renovales Uranga (Udaleko behin-behineko zinegotzia) 

Kidea: Miguel Olave Lizaur (Bulego teknikoa) 

Kidea: María Jaca Ibarbia (Toki garapeneko teknikaria) 

Idazkaria: Alina Sandu Pavel (Administraria) 

 

2. KONTRATUAREN XEDEA 

 

Kontratuaren xedea Zierbenako udalerriko oinarrizko gizarte-zerbitzua ematea 

izango da, baldintza teknikoen agiriaren eta espedientean agertzen den eta kontratu-

izaera izango duen gainerako dokumentazio teknikoaren arabera. 

Udalak ez du gaitasunik eta langilerik zerbitzu hori emateko. 

 

 

CPV 85320000-8 Gizarte-zerbitzuak 

 

3. KONTRATUA GAUZATZEKO EPEA  

Kontratu hau gauzatzeko epea BI URTEKOA izango da, kontratua sinatzen den 

egunaren biharamunean zenbatzen hasita. 

Alde guztiak ados badaude, kontratua gehienez ere beste BI URTEZ luzatu ahal 

izango da, betiere urte beteko luzapenak eginez. Horretarako, kontratazio organoak 

berariaz ebazpena eman beharko du kontratua amatu baino lehen. 

4. LIZITAZIOAREN AURREKONTUA ETA KONTRATUAREN BALIO 

ZENBATETSIA   

 

Urtean lizitaziorako gehienezko aurrekontua, kontratua gauzatzeko erabilgarri 

dagoena, honako hau da: 

 

 51.818,18 € urteko.  

 

BEZ % 10: 5.181,82 € urteko.  

 

GUZTIRA: 57.000,00 €/urteko. 

 

 Esleipendunek aurkezten dituzten eskaintzek ezin izango dute, inolaz ere, urteko 

aurrekontu hori baino handiagoa aurkeztu. Izan ere, handiagoak diren eskaintzak 

automatikoki baztertuko dira. 

Kontratuaren balio zenbatetsia (9/2015 Legearen 101 artikulua). 

Kontratuaren hasierako iraupena aintzat hartuta (2 urte), eta balizko luzapenak (2 urte), 

zenbateko osoa hau da: 177.400,00 €, kontratuaren guztirakoa, BEZ kanpo, hori da 

kontratuari dagokion lau urteko iraupen osoari dagokiona, luzapenak barne 

 

5. ZERBITZUAREN FINANTZIAZIOA 

 

Kontratuaren prezioa ordaintzeko, 2024ko ekitaldiko udal-aurrekontuaren 

kargura finantzatuko da, gastuaren aurrekontuko 231 22798 partidaren kargura; era 

berean, aurrekontu-arloan eskumena duen organoak konpromisoa hartzen du eragindako 

etorkizuneko ekitaldietako aurrekontuetan kreditu egokiak erreserbatzeko. 

6. KONTRATUA ESLEITU IZANAGATIK PREZIOAREN ORDAINKETA 

Kontratistak erabat gauzatuko dituen lanak adostutako prezioen arabera kobratzeko 

eskubidea dauka, egindako kontratuan, onetsitako aldaketen eta Administrazioak 

emandako aginduetan oinarrituta.  

Ordainketaren aurretik, lana gauzatu dela egiaztatuko duen agiria aurkeztuko da 

hilean behin eta hari oniritzia eman beharko zaio, baldintza teknikoen agiriarekin bat 

etorriz eta legez ezarritako epean. 

7.   PREZIOEN BERRIKUSPENA  

Kontratu honetan ez da prezioen berrikuspena aurreikusten.  

8. BERMEAK 

 

Ez da behin-behineko bermerik eskatzen. 

Ekonomikoki proposamen onuragarriena aurkeztu duen lizitatzaileak, hartutako 

betebeharren betepena bermatzeko xedearekin, esleipenaren zenbatekoaren %5eko 

behin betiko bermea eratu beharko du, Balio Erantsiaren gaineko Zerga kanpo. 

 Aipatutako bermea eratzeko epea hamar egun baliodunekoa izango da, 

errekerimendua jasotzen duen egunaren biharamunetik zenbatuta, eta 9/2015 Legearen 

I. liburuaren IV.  

Errekerimendu hori adierazitako epean behar bezala betetzen ez bada, 

lizitatzaileak eskaintza erretiratu duela ulertuko da, eta, kasu horretan, dokumentazio 

bera eskatuko zaio eskaintzen sailkapen-ordenaren arabera hurrengoa den lizitatzaileari. 

 

 

Kontratuaren aldaketa baten ondorioz kontratuaren prezioa ere aldatzen bada, 

bermea egokitu egin beharko da, aldatutako prezio berriarekiko proportzio egokia izan 

dezan, hamabost egun balioduneko epean, kontratua aldatzeko erabakia enpresaburuari 

jakinarazten zaion egunetik aurrera. 

Bermea itzultzeko, 9/2017 Legearen 111. artikuluan xedatutakoaren arabera 

egingo da, kontratuaren likidazioa onartu ondoren, adjudikaziodunaren erantzukizunik ez 

badago. 

 

9.KONTRATUAREN BETEARAZPENA 

 Kontratua kontratistaren arriskuan eta menturan beteko da.  

Kontratua agiri honetako klausulei, horri lotutako zehaztapen teknikoei eta 

adjudikaziodunak egindako eskaintzari erabat lotuta gauzatuko da, baita 9/2017 Legeak 

xedatutakoari eta gainerako arauei ere, Administrazioaren zuzendaritzapean, 

ikuskaritzapean eta kontrolpean. Administrazioak ahalmen horiek bai idatziz, bai ahoz 

gauza ditzake.  

Kontratistari edo horren mendeko pertsonei egotzi dakizkiekeen egintzen edo ez-

betetzeen ondorioz kontratuaren garapen egokia eragozten denean, Administrazioak 

kontratua burutzeko ordena egokia erdietsi edo berrezartzeko beharrezkotzat jotako 

neurriak hartzea agindu ahal izango du.  

Udalak eskubidea dauka edozein unetan zuzendaritza eta ikuskaritza ahalmenak 

egikaritzeko eta kontratistari jarraibideak eman ahal izango dizkio. Jarraibide horiek 

derrigorrez bete beharrekoak izango dira kontratistarentzat, betiere, baimendu gabeko 

lanen aldaketak ekartzen ez badituzte eta kontratu honetan adostutako baldintzen eta 

indarrean den legediaren xedapenen kontrakoak ez badira. 

Esleipendunak arduradun teknikoa izendatu beharko du kontratua burutzeko eta 

Udalak beharrezkoak jotzen dituen bileretara joateko. 

Erabiltzaileei arreta emateko zerbitzua, gutxienez ondorengo ordutegian eskainiko 

da: 

Guztira hogeita hamar (30) orduko zerbitzua emango da astean, lau egunetan goizez 

(9:00etatik 15:00etara) eta egun batean arratsaldez, 14:00etatik 20:00etara (arratsaldeko 

ordutegia, guztira, 6 ordukoa izango da). Egun hori Udalak zehaztuko du. Udalak 

ordutegia beharren arabera aldatzeko eskumena izango du, betiere 30 orduak gainditu 

gabe. 

10. KONTRATISTAREN LAN-BETEBEHARRAK ETA SUBROGAZIOA  

10.1.- Giza baliabideak eta subrogazioa  

10.1.1.- Kontratista derrigortuta egongo da indarrean diren lege xedapenak edo 

kontratuaren indarraldian sorturikoak betetzera lanaren, aurreikuspenaren, Gizarte 

Segurantzaren eta laneko segurtasunaren eta higienearen alorretan, kontratatutako 

zerbitzua ematera atxikita dauden kontratistaren mendeko langileei dagokienez. Hau 

horrela izan dadin, langileei dagozkien TC1 eta TC2ak aurkeztuko dira eta Gizarte 

Segurantzari, PFEZ atxikipenak etab. dagozkien kotizazioak egingo dira. Hilean behin 

Udaletxera bidali beharko dira: TC1 eta TC2 eta langile guztien nominak, hala eskatzen 

baldin bada. 

Laneko segurtasun eta osasunari dagokionez, araudiak agintzen duena bete beharko 

da. Era berean, legeak ezarritako kontrol eta babes-mailak gainditu beharko dira. Hori 

horrela dela ziurtatzeko, zerbitzuak horri dagokion memoria aurkeztuko du eta inolaz 

ere ez die kalterik egingo Udalak nahi duenean egin ditzakeen ikuskaritza eta kontrolei. 

Enpresa esleipendunak betekizun hauek bete ezean, Zierbenako Udalak ez du inolako 

ardurarik izango. 

10.1.2.- Kontratatzaileak kontratu honetan aurreikusitako lanak, baldintza 

teknikoen pleguan edota eskaintzan zehaztutako langile kopuruarekin burutuko ditu. 

Halaber, eskaintzan aurreikusitako lanak ondo burutzeko, beharrezkoa den langile-

kontratazioa enpresa esleipendunaren kargura izango da, eta zerbitzuari dagokion 

gutxieneko langile kopurua bermatuko du une oro. Langileen gizarte eskubideei 

(baimenak, oporrak, lizentziak) edo gerta daitezkeen bajei aurre egin beharko zaie, 

legeak ezartzen duen bezala eta beharrezkoa den pertsonala kontratatuz. Behin behineko 

kontratazio horietatik eratorritako pertsonal-gastuak ezin izango zaizkio Udalari egotzi, 

eta lizitatzaileak aurkeztutako pertsonal-gastuen eskaintzan aurreikusita izan beharko 

ditu. 

 

10.1.3.- Esleipendunak lan hau burutzera bidaliko dituen langile guztiek, 

kontratuaren baldintza teknikoen edo partikularren pleguan edota esleipendunak 

aurkeztutako eskaintzan agertzen diren trebakuntza eta eskarmentua izan beharko dute. 

Halaber, kontratua burutzeko egingo dituen lanak egokiak izango dira. Langile hauen 

datu pertsonalak ez dira agertuko ez eskaintzan ez kontratuan; lanari edo eginkizunei 

erreferentzia eginez agertuko dira. 

 

10.1.4.- Subrogaziorako enpresariak aintzat hartu beharko du, kontratazioaren 

xede den zerbitzuaren egungo adjudikaziodunaren langileria osatzen duten langile 

kontratudunei dagokienez: kontratu honi eta dagozkion lan baldintzei lotuta daude plegu 

honetako IV. Eranskinean adierazten diren langileak. 

Esleipendunak kontratu honen xedea betetzeko dituen langile guztiek  

esleipendunaren langileriaren parte izan beharko dute, eta Zierbenako Udalak ez du lan 

harremanik izango ez langile horiekin ez esleipendunak kontratuak irauten duen 

bitartean kontratatuko dituenekin ere. Langile horiek esleipendunaren menpe egongo 

dira, eta enplegu-emaile gisa, lan arloan, gizarte segurantzan eta lan arriskuen 

prebentzioan indarrean dauden araudiak bete beharko ditu. Zierbenako Udalak ez du 

inolako erantzukizunik izango esleipendunaren eta langileen artean sortutako 

betebeharretan, ezta kaleratzeek edo hartutako neurriek zuzenean edo zeharka kontratu 

hau bete, ez-bete, apurtu edo beronen interpretazioarekin harremana dutenean ere.  

Kontratu hau indarrean dagoen bitartean, esleipendunak erakunde 

kontratatzailearen aldez aurretiko baimena izan beharko du, beren beregi egindakoa 

gainera, lanpostuetan sor daitezkeen ordezkoak betetzeko (oporrak, Lanerako 

Ezgaitasun Iragankorra, okupazio-etenak, edota kontratuak suntsiaraztea esaterako). 

Klausula honetan adierazitakoa bete ez eta indarrean dauden lan kontratuak 

amaitzen badira, eman beharreko kalte-ordainak, esleipendunaren kontura izango dira. 

Era berean, kontratatutako zerbitzua amaitutakoan indarrean dauden behin-betiko 

kontratuak edo konponezinak ere amaitzen badira, eman beharreko kalte-ordainak, 

esleipendunaren kontura izango dira. Ez-betetze horri aurre egiteko, bermea nahikoa 

bada, konfiskatu egingo da. 

Zierbenako Udalak ez du zerikusirik izango esleipendunaren lan harremanekin, eta 

sinatutako kontratuetan egondako enpresa ondorengotzetan ez du parte hartuko. 

Esleipendunak ezingo ditu Zierbenako Udalarekin sinatutako kontratuaren xede 

diren prestazioak enpresaren gainerako jardunetatik bereizitako eta nortasun propioa 

duen unitate ekonomikoa sortzeko moduan antolatu, inoiz ere ez. Xede horretarako, 

aipatu kontratua gauzatzera bideratutako langileen zereginak, guztienak, ez dira lanari 

berez dagozkienak bakarrik izango. Kontratuaren xede diren prestazioak hirugarren bati 

azpikontratatuz gero, irizpide hau esleipendunak ezarri beharko du, udalak aurrez 

baimena emanda. 

 

 

10.1.5.- Erakunde esleipendunak genero-ikuspegia txertatu behar du Oinarrizko 

Gizarte Zerbitzuaren kudeaketa-prozesu osoan (hautaketa, sustapena, kontziliazioa, 

prestakuntza, arreta...).   

Idatzizko zein irudizko informazioari dagokionez, bai hura lantzean, bai 

ustiatzean: sexu-aldagaia sartu beharko du datuak bereizteko, eta hizkera eta irudi 

inklusiboak erabili beharko ditu, berdintasunaren, aniztasunaren eta pluraltasunaren 

balioak sustatzeko, eta emakumeentzat diskriminatzailea izan daitekeen edozein irudi 

ezabatu beharko du dokumentazio eta material orotan. 

Halaber, erakunde esleipendunak laneko arriskuen prebentziorako eta lan-

osasunerako ekintzak egin beharko ditu genero-ikuspegiarekin, eta beharrezkoak diren 

neurriak hartuko ditu lanean sexu-jazarpena eta sexuan oinarritutako jazarpena 

prebenitzeko.  

Azken batean, erakunde esleipendunak emakumeen eta gizonen 

berdintasunerako plan bat diseinatu eta aplikatu behar du kontratua gauzatzeko 

esparruan. 

 

10.2.-  Zerbitzuaren antolakuntza 

10.2.1.- Kontratatzailearen ardura izango da, kontratatutako lanak osotasunean eta era 

egokian eman ahal izateko, zerbitzua eta langileen lan eta gizarte eskubideak ere ondo 

antolatzea. Udalak ezin izango du esku-hartu enpresak langile bakoitzarekin hartutako 

erabakietan, kontratatu den zerbitzua eta lanak ondo ematen direlakotik haratago.  

10.2.2.- Kontratatzailea kontratu hau burutuko duen pertsonalaren enpleguaren 

egonkortasuna lortzen saiatuko da, eta ordezkapena behar izanez gero, kontratuan 

zehazten den titulazio edota eskarmentua duen beste pertsona batek egingo duela 

bermatuko du. Aldaketa horien berri, kontratuaren udal arduradunari emango dio.   

10.2.3.- Esleipendunak era zuzen, eraginkor eta jarraituan zuzenduko ditu kontratua 

burutuko duten pertsonak, eta enplegu-emaile gisa betebehar eta eskubide guztiak bete 

beharko ditu: hitzarmen kolektiboa, baimenak ematea, oporrak eta lizentziak; lanerako 

asistentzia eta eraginkortasunaren kontrola; soldaten ordainketa, Gizarte Segurantzari 

egin beharreko ordainketak eta PFEZri dagozkion atxikipenak; trebakuntza-araudiari 

dagokiona betetzea eta lan arriskuen prebentzioa, etab.  

10.2.4.- Kontratistak ordezkari bat izendatuko du eta berori izango da enpresaren eta 

Udalaren arteko solaskide bakarra. Bere ardura izango da kontratuaren xede diren lanak 

burutzea, eta burutzeko ardura duten langileek dagozkien lanak egitea eta kontratatuta 

ez dauden beste batzuk ez egitea. Arduradun honek gainontzeko langileei lana banatuko 

die, eta beharrezko aginduak emango dizkie; halaber, udal arduradun edo udal-langile 

baten aginduak bete ez ditzaten jagongo du. Ondo arrazoitutako kasu berezietan izan 

ezik, kontratuaren udal arduradunak eta kontratu honekin erlazionatutako gainontzeko 

pertsonalak, enpresak izendatutako arduradunarekin baino ez dute erlaziorik izango, 

lana burutzeko beharrezkoa den harreman adeitsuari eta kolaborazioari kalterik egin 

gabe. 

10.3.- Negoziazio kolektiboa.  

Udalak kontratu honen xede diren zerbitzuko langileen negoziazio kolektiborako 

eskubidea aitortu eta bermatzen du, baina ez du zuzenean parte hartuko negoziazioan, 

eta ez du parte hartuko bi aldeek lortzen dituzten akordioen betearazpenean. Enpresa 

esleipendunak indarrean dagoen Hitzarmen Kolektiboa errespetatu beharko du, 

zerbitzuari atxikitako langileentzat, iraungitzeraino edo salaketara arte ematen duen 

zerbitzuari dagokiona.  

Esleipendunek hitzarmen honek zerbitzuaren jarduera ekonomikoan izan dezakeen 

ondorio ekonomikoa aztertu eta bere gain hartu beharko dute eta eskaintzan gehitu. 

Aitzitik, ezin izango die kontzeptu horiengatik urte bakoitzerako ezarri den  prezioa 

baino ordainsari handiagoa eskatu Udalari.  

Langileek eta enpresariek ondorengo negoziaketetan lortu ditzaketen akordioei 

kalterik egin gabe, esleipendunak ezin izango dio inolaz ere, negoziazio kolektibotik 

eratorritako kosterik egotzi Udalari, ez soldata igoerarik, ezta ondorio ekonomikoa 

duten beste gizarte-lan onurarik ere. Eskatu ahal izango dion bakarra, kontratuaren 

prezioaren berrikuspenetik eratorritako prezio igoera izango da.  

Kontratuan egindako aldaketak direla eta plantilla handitu behar bada, ezin izango 

zaio Udalari pertsonalari dagokion kostu handiagorik egotzi, kontratua  esleitzeko unean 

lanpostuari dagokion kostuaren prezioa errebisatzeko sistema aplikatzetik eratorritakoa 

ez bada. 

Enpresak ezin izango du, inola ere, zentro honetarako plegu honetan xedatutako 

epea baino luzeagoa izango den Hitzarmen Kolektiborik izenpetu. 

 

10.4.-  Pertsonal berria hautatzea. 

 Enpresa esleipendunak kontratu hau burutzeko langile berriren bat kontratatu behar 

badu, kontratu hau burutzeko zerbitzu honekin zuzenean lotuko ez dituen kontratazio-

modalitateren baten pean kontratatu beharko du. Hau da, langile berri horrek enpresa 

esleipendunarekin lotura izango du, eta lan-kontratu horietan mugikortasun geografikoa 

aurreikusten duen klausula sartuko da. Zierbenako Udalak ez du inolako esku-hartzerik 

izango hautaketa prozesuan.  

Kontratatzaileak ezin izango du zerbitzua emateko pertsonala handitzea eragingo 

duten kontrataziorik egin, baldin eta zerbitzua handitzeko kontratu-aldaketa baten 

ondorioz onartutakoa ez bada. 

Kontratatzaileak langileen kontratazioari dagokionean hemen agertzen den zerbait 

ez betetzea falta larritzat hartuko da, eta plegu honetako baldintza teknikoen 9. Puntuko 

zigorra jasoko du. Falta larritzat hartzen den horri dagokion zigorra eta aipatutako kalte-

ordaina aplikatuko da, betiere kontratatzaileak pertsonala kontratatzen badu eta 

indarrean dagoen lan araudia betetzen ez badu. Ez-betetze horretatik eratorritako 

zigorrak eta eragindako kostuak kontratatzaileak bere gain hartuko ditu. 

 

10.5.- Berdintasun plana.  

 

Adjudikaziodunak berdintasunaren arloko plan bat aurkeztu beharko du, 11/2022 

Legearekin bat datozen prestakuntza-aurreikuspenekin, baldintza-agiriekin bat 

datozenekin eta espedientean sartutako eskaintzarekin bat datozenekin. 

 

11. KONTRATISTAREN ERANTZUKIZUNA 

Kontratistaren ardura izango da zerbitzu-eragiketen ondorioz sor litezkeen kalteak 

eta galerak bere gain hartzea.  

 

12. KONTRATUAREN ALDAKETAK  

Kontratazio-organoak, kontratua hobetu ondoren eta interes publikoko arrazoiak 

medio, aldaketak hitzartu ahalko ditu, 9/2017 Legeak 203 artikuluan eta hurrengoetan  

aurreikusitako kasuetan eta adierazi bezala. Hala eginez gero, behar bezala justifikatu 

beharko du espedientean.  

Aldaketak egin ahal izateko, nahikoa justifikatu beharko da Legeak aurreikusitako 

inguruabarretakoren bat gertatzen dela. Aldaketa horiek ezingo dituzte aldatu 

likidazioaren eta adjudikazioaren funtsezko baldintzak eta, era berean, beharrezko 

egiten dituen kausa objektiboari erantzuteko beharrezko aldakuntzak baino ezingo 

dituzte sartu. 

 

13. LANAK HARTZEA 

Kontratu honen ezaugarriak kontuan hartuta, lanak amaituta daudela ulertuko da, 

hasitako lan guztiak amaituta daudela egiaztatzen denean. Hori, egiaztatze aktaren 

bitartez egingo da. 

14.ZEHAPENAK KONTRATISTARI EZ BETETZEAGATIK  

Kontratistak, berari lepora dakizkiokeen arrazoiak direla eta, kontratuan 

zehaztutako zerbitzuren bat zati batean gauzatu gabe utzi edo udal agindu bat bete 

ezean, Administrazioak aurretiaz ez du eragingo inolako intimaziorik eta Udalak 

ondoko hauek ezarri ahal izango ditu: 

-     Eragindako kalteengatik eta hala dagokionean, kontratua suntsiarazi ahal 

izango du; era berean, fidantzarekin gelditu ahal izango da eta kalte-ordaina 

eskatu. 

-     Baldintza Teknikoen pleguaren 9. puntuan xedatutako zehapenak ezarri.  

Zehapenak ezartzeko kontratatzaileari jakinaraziko zaio proposamena, 10 eguneko 

epean bere interesen alde aukera egokiena zer den erabaki eta alega dezan. Zehapen hori 

exekutiboa izango da, Alkatearen onarpenaren bitartez, eta dagokion fakturatik 

zenbateko hori kenduko da, kontratua suntsiarazten bada (azken hori kontratazio 

organoak erabakiko luke).  

Arrazoi justifikatuak edo ustekabekoak direla medio zerbitzurik ematen ez bada,  ez 

da zehapenik jarriko, baina eman gabe utzitako zerbitzuen prezioa proportzionalki 

murriztuko da. 

15. KONTRATUA SUNTSIARAZTEKO ARRAZOIAK  

Kontratu hau suntsiarazteko kausa izango dira, pleguetan zehaztu eta 9/2017 

Legearen 211 eta 313 artikuluetan ezartzen direnak. 

  

Kontratu hau suntsiarazteko kausa ondokoa ere izango da: kontratistak plegu 

honetan eta baldintza teknikoetan agertzen diren betebeharrak ez betetzea, 

administrazioari kalte eragingo dietenak, lanak justifikaziorik gabe atzeratuta egitea 

edota Udalari kalte eragiten dion beste edozein egoera.  

Kontratua suntsiaraztea Udalbatzak erabakiko du, espediente egokia izapidetu 

ondoren, interesdunari entzunaldia eginda. Era berean, zerbitzuaren prestazioa uztea, 

zerbitzua emateko enpresarenak diren gailuak konfiskatzea zerbitzua behar bezala 

emango dela bermatzeko, eta kontratua berriro adjudikatzeko lizitazioaren deialdia 

egitea erabakiko du.  

Kontratistak kontratua amaitzea erabakiz gero, behin-betiko bermea konfiskatuko 

du, Administrazioari eragindako kalteen kalte-ordainari kalterik egin gabe. Hau da, 

bermetik soberan gelditzen den kantitatea konfiskatuko du. 

  Kontratu hau amaitzerakoan, kontratuaren xede deiren lanak burutu dituzten 

langileak ezin izango dira inoiz administrazio kontratatzailearen langile gisa finkatu. 

 

16.ADMINISTRAZIOAREN ESKUMENAK  

Udalak ondorengo eskumenak ditu: kontratua interpretatzea, kontratua betetzeak 

dakartzan zalantzak argitzea, kontratua aldatzea interes publikoaren ondorioz, horren 

hutsaltzea adostu eta horren ondoreak zehaztea, betiere 9/2017 Legean eta Sektore 

Publikoko Kontratuen Legearen Araudi Orokorrean ezarritako betekizunen eta ondoreen 

mende. 

II. KONTRATAZIO-PROZEDURA  

17. ESLEIPEN-PROZEDURA ETA FORMA  

Kontratu honen esleipena kontratazio-organoak egingo du, kontratazio-mahaiak 

hala proposatuta, ohiko izapidetze eta prozedura irekiaren bidez.  

Kontratua esleitzeko oinarri gisa erabilitako eskaintzen balorazio-irizpideak, modu 

automatikoan zenbatu ezin daitezkeen eta zenbatu daitezkeen irizpideetan bereizita, 

hurrengo hauek dira (garrantziaren eta haztapenaren arabera, handitik txikira 

ordenatuta): 

 

 

  

AUTOMATIKOKI ZENBATU EZIN DAITEZKEEN IRIZPIDEAK: 49 puntura arte 

ZERBITZUAREN ANTOLAKUNTZARI ETA GIZA BALIABIDEEI 

BURUZKO MEMORIA TEKNIKOA: 0 puntutik 49 puntura. 

Irizpide honetarako, ondorengo alderdiak izango dira kontutan: 

 

- Proiektu teknikoa: gehienez 49 puntu, honako hauek zehaztuta: lan-metodologia, 

prozedura, koordinazio-organigrama eta ebaluazio-metodoa, honako alderdi hauetan 

oinarrituta: 

 

1. Enpresaren ibilbidea gizarte-zerbitzuen eremuan (esperientzia sektorean). Zerbitzuaren 

antolamendu-egitura eta hari atxikitako giza baliabideak. Zerbitzuari atxikitako lanpostuen 

definizioa eta kopurua, beteko dituzten eginkizunak eta titulazio akademikoa eta 

profesionala adierazita (subrogatuko direnak izan ezik). Gehienez 10 puntu. 

 

2. Hornidura teknikoko ekipamenduak eta aparteko zerbitzuak: zerbitzua hobetzeko 

ekipamenduen definizioa eta kopurua, baliabide teknikoak eta aparteko zerbitzuak. 

Gehienez 5 puntu. 

 

3. Hornidura informatikoak: dauden zuzkidurak eta ezarritako aplikazioak azalduko 

dira. Nolanahi ere, Zierbenako Udaleko Gizarte Ekintza Atalaren sistema 

informatikoarekin bateragarriak edo osagarriak izan beharko dute, koordinazioari, 

datuen komunikazioari eta, oro har, zerbitzuaren kudeaketan ahalik eta eraginkortasunik 

handiena lortzeko. Gehienez 5 puntu. 

 

4. Zerbitzuaren barne-funtzionamendua eta garapena. Metodologia. Zerbitzua 

koordinatzeko sistemak. Gehienez 10 puntu. 

 

5. Prestakuntza-plana. Inplikatutako profesional guztiak hartuko lituzke, haien 

gaikuntza hobetzeko, zerbitzuaren onuradunei kalitate handiagoko arreta emateko eta 

zerbitzua oro har hobetuko duen edozein prestakuntza-prozesu egiteko. Gehienez 5 

puntu. 

 

6. Kalitate-eredua. Enpresa lizitatzaileek ISO arauaren araberako kalitate-kudeaketako 

ziurtagiriak emango dituzte, zerbitzuaren xedearen arabera, eta beren kalitate-sistemaren 

ezaugarriak eta irismena deskribatuko dituzte. puntu 1 ziurtagiri bakoitzeko, 5 puntu 

gehienez. 

 

7. Gizarte-orientazioa. Enpresa lizitatzaileek honako hauek deskribatuko dituzte: 

laneratze-hitzarmena duten langileen ratioak, familia eta lana bateragarri egiteko 

neurriak, lan-baldintzak hobetzeko neurriak, eta emakumeek enpresetako zuzendaritza-

organoetan parte hartzea. Euskararen sustapena (programaren garapena). Gehienez 4 

puntu 

7. Egoitza sozialaren edo ordezkaritzaren hurbiltasuna. Gehienez 5 puntu. 

 

Memoria teknikoa, gehienez ere, DIN A4ko 50 orrialdetan aurkeztuko da (25 

orrialde bi aldeetatik), eta karaktereen neurria ez da Microsoft worden “10” baino 

txikiagoa izango. Salbuespen gisa, horrela aurkeztea eskatzen duen informazioa, DIN 

A3 neurriko orrialdeetan (A3ko 3 orrialdera arte) taulak gehitu ahal izango dira. Zigortu 

egingo da, -1 punturekin, gehienez ezarritako 100 orrialdeko muga (A4 gehi A3) 

gainditzen duten 5 orrialde bakoitzeko. Curriculumak zein horien justifikazioak ez dira 

memoriaren 50 orrialdeko tope horren barruan zenbatuko. 

 

AUTOMATIKOKI ZENBATU DAITEZKEEN IRIZPIDEAK: 51 puntura arte 

ESKAINTZA EKONOMIKOA: 0 puntutik 51 puntura. 

Puntuaziorik altuena (51 puntu) eskaintza ekonomiko onenari emango zaio; 

gainontzeko eskaintzena zehazteko formula hau erabiliko da: eskaintza ekonomiko 

merkeena bider irizpideari aplikagarri zaizkion puntuen guztirakoa eta emaitza zati 

baloratzen den lizitatzailearen eskaintza. 

P = (Ob x 51) / Ol 

Non: P lortutako puntuazioa da. 

      Ob eskaintza ekonomiko baxuena da. 

      Ol baloratzen den esleipendunaren eskaintza da. 

 Bi eskaintza baino baloratzen ez badira, bigarrenaren emaitza eskaintza 

ekonomikorik onenari hiruko erregela sinplea aplikatuz aterako da. 

 

Eskaintza ekonomikoen balorazioa egiteko ez da Balio Erantsiaren gaineko Zerga 

(BEZ) kontuan hartuko. Hori horrela egingo da, esleipenean BEZa aitortzetik salbuetsita 

dauden gizarte zerbitzuak eskaintzen dituzten erakundeak aurkeztu baitaitezke (37/1992 

Legea, 20.1.8 artikulua, abenduaren 28koa, Balio Erantsiaren gaineko Zergari 

dagokiona). 

EZOHIKO EDO NEURRIGABEKO BALIOAK DITUZTEN ESKAINTZAK: 

Sektore Publikoko Kontratuen 9/2017 Legearen 149 artikuluak ezarritakoaren arabera, 

aurkeztutako eskaintzak, prezioari dagokionean, neurrigabeak edo ausartegiak dira, 

baxuenaren portzentajeak 15 puntu portzentualetan gainditzen dituenean esleipenean 

aurkeztu diren bataz besteko prezio baxuenak. 

Ezohiko eskaintza edo neurrigabeak Herri Administrazioen Kontratuen Araudi 

Orokorraren 85. Artikuluak eta hurrengoek ezartzen dituzten parametro objektiboen 

arabera baloratuko dira. 

18. KONTRATATZEKO GAITASUNA ETA KAUDIMENA 

 
Kontratazio-prozedura honetan parte hartu ahal izango dute gaitasun juridiko eta 

jarduteko gaitasun osoa duten pertsona natural edo juridikoek, baldin eta kaudimen 

ekonomiko, finantzario eta tekniko edo profesionala egiaztatzen badute eta ez badute 

9/2017 Legearen 71. artikuluan ezarritako kontratatzeko debekurik. 
 
1. Lizitatzaile bakoitzak proposamen bat baino ezin izango du aurkeztu. 

Halaber, ezin izango du proposamenik sinatu beste batzuekin aldi baterako 

enpresa-elkarte gisa agertuta, banaka agertu bada, edo aldi baterako elkarte 

batean baino gehiagotan agertu bada. Arau horiek hautsiz gero, lizitatzaile 

horrek izenpetutako proposamen guztiak ez dira onartuko. 

 

2. Proposamenak aurkezteak esan nahi du lizitatzaileak baldintzarik gabe onartzen 

dituela baldintza-agiri honetako klausula guztiak, bai eta preskripzio teknikoen 

agirikoak ere, inolako salbuespenik edo erreserbarik gabe. 

 
FINANTZA ETA EKONOMIA KAUDIMENA: amaitutako azken hiru 

urteetako negozio-bolumenik handiena gutxienez kontratuaren balio zenbatetsiaren 

behin eta erdi izan beharko da, hau da, 310.909,09 euro urtean (BEZa kanpo). 

 
Kaudimen hori kontratuaren xede diren jardueren eremuan (etxez etxeko 

laguntza-zerbitzua) izandako negozio-bolumenaren deklarazioaren bidez egiaztatuko da, 

hargatik eragotzi gabe Udalak edozein unetan dagozkion ziurtagiriak eskatu ahal izatea. 

 
KAUDIMEN TEKNIKOA ETA PROFESIONALA: Enpresa lizitatzaileek azken 

hiru (3) urteetan egindako zerbitzu nagusien zerrenda aurkeztuko dute, zenbatekoa, datak 

eta hartzailea (publikoa edo pribatua) adierazita, eta gutxienez ekitaldietako batean 

150.000,00 €-ko bolumena izanik. Egindako zerbitzuak edo lanak, eskatzen direnean, 

organo eskudunak emandako edo ikus-onetsitako ziurtagirien bidez egiaztatuko dira; 

jasotzailea sektore publikoko erakunde bat denean, eta jasotzailea subjektu pribatu bat 

denean, horrek emandako ziurtagiri baten bidez, edo, halakorik ezean, enpresaburuaren 

adierazpen baten bidez. 

 

19. PROPOSAMEN AURKEZPENA ETA ESKATUTAKO DOKUMENTAZIOA 

 

Kontratazio honen espedientea eta hari erantsitako dokumentazioa 

kontratatzailearen profilean edo 9: 00etatik 13:00etara bitarteko agirietan adierazitako 

Administrazio honen bulegoetan aztertu ahal izango dira, egun baliodun guztietan, 

lizitazio-iragarkia kontratatzailearen profilean argitaratu eta hurrengo egunetik aurrera, 

proposamenak aurkezteko epea amaitu arte. 

 
Proposamenak telematikoki aurkeztu beharko dira helbide honetan: 

https://www.contratacion.euskadi.eus/KPELicitacion. 

 
Proposamenak gehienez ere hamabost egun naturaleko epean aurkeztuko dira, 

iragarkia kontratatzailearen profilean argitaratzen denetik zenbatzen hasita (epemuga 

profilaren iragarki-taulan argitaratuko da). 

 
Lizitatzaileek hiru gutun-azal/artxibo aurkeztu beharko dituzte (A, B eta C), eta 

baldintza hau betetzen ez duten eskaintzak baztertu egingo dira: 

A gutun-azalaren azpi-izenburua “KONTRATATZEKO GAITASUNA ETA 

KAUDIMENA” da, ondoko agiriak bilduta: 

a) Eskaintza aurkeztu duen pertsonaren Nortasun Agiri Nazionalaren fotokopia. 

b) Lizitatzailea pertsona juridikoa denean, eskaintza aurkeztu duen pertsonaren 

NANaz gain, Merkataritza Erregistroan behar bezala inskribatutako eraketa-, edo, hala 

denean, aldaketa-eskritura eta identifikazio fiskaleko zenbakia, baldin eta inskripzioa 

aplikatu beharreko merkataritza-legeriaren arabera eskatu behar bada. Europako 

Batasuneko Estatu Kideen enpresari ez-espainiarrak direnean, inskripzioa lanbide- edo 

merkataritza-erregistroan inskribatuta egon beharko da, betiere betekizun hori kasuan 

kasuko Estatuaren legeriak hala eskatu badu. 

c) Lizitatzaileak bere izenean jarduten ez badu, edo hori sozietatea edo pertsona 

juridikoa denean, proposamen ekonomikoa sinatu duenak kontratazio-organoaren 

aurrean jarduteko behar besteko ahalordea duela eta horrekin bere izenean nahiz kasuan 

kasuko pertsonaren edo erakundearen ordezkari gisa kontratatzeko behar besteko 

ahalordea duela egiaztatzeko agiri sinesgarriak aurkeztu beharko ditu. 

d) Kaudimen ekonomikoa eta finantzarioa duela egiaztatzea, ondoren adierazten den 

bezala:  

Azken hiru (3) urteetan enpresak egindako negozioen guztizkoaren gaineko deklarazioa, 

II. eranskinari jarraituz. 

 

e) Kontratatzeko debekurik ez duela adierazten duen berariazko erantzukizunpeko 

adierazpena. Lizitatzaileek, 9/2017 Legean ezarritako bitartekoren batekin bat etorriz, 

adierazi beharko dute ez daudela sartuta kontratatzeko ezgaitasun- edo debeku-

egoeretako batean ere, legeak berak hala ezartzen badu. I. eranskineko eredua erabili 

ahal izango da. 

 

g)Kaudimen ekonomikoa eta teknikoa egiaztatzeko, baldintza-agiri honen 15. artikuluan 

(KONTRATATZEKO GAITASUNA ETA KAUDIMENA izenekoa) eskatzen diren agiriak 

aurkeztu beharko dira, II. eranskinaren arabera. 

 

h) BEZ salbuetsita duten esleipendunen kasuan, gainontzeko nahitaezko  

dokumentazioarekin batera aurkeztu beharko dute, Zerga horri dagokionean egoera 

horretan daudela egiaztatzen duen aitorpena, eta esleipendun izendatuz gero, 

dagokion Zerga Administrazioak hori horrela dela ziurtatzen duten ziurtagiriak edo 

dokumentuak.  

 

i) Enpresari batzuk lizitazioan Enpresen Aldi Baterako Elkartea eratuta esku hartu 

badute, horietako bakoitzak jarduteko gaitasuna aurreko puntuetan ezarritakoaren 

arabera egiaztatu beharko du. Era berean, proposamenean ABEE bakoitzak izena eta 

egin beharreko xedearen zatia adieraziko dute, horien guztien kaudimen-betekizunak 

zehaztu eta egiaztatzeko.  

 

j) Atzerriko enpresen kasuan, aurretik adierazitako betekizunez gain, mota guztietako 

ordenetako Espainiako Epaitegien nahiz Auzitegien jurisdikzioaren mende jartzeko 

adierazpena, kontratuaren ondorioz zuzenean edo zeharka sor daitezkeen intzidentziei 

begira, eta, hala denean, jurisdikzio-foruari uko eginda.  

 

k) Prozedura honetatik eratorritako jakinarazpenak egiteko helbide elektronikoa. 

 

 

"B" gutun-azalak azpi-izenburutzat “AUTOMATIKOKI ZENBATU EZIN  

DAITEZKEEN IRIZPIDEAK” izango du eta eskaintzak baloratzeko irizpideak, agiri 

honen 17. baldintzan adierazita, betetzea egiaztatzen duten agiriak jasoko ditu: 

● Zerbitzuaren antolakuntzari eta giza baliabideei dagokien memoria teknikoa. 

 

C gutun-azalaren azpititulua "AUTOMATIKOKI KUANTIFIKATU 

DAITEZKEEN IRIZPIDEAK" izango da, eta III. eranskin gisa erantsi den 

ereduaren araberako proposamen ekonomikoa baino ez du jasoko. 

 

Baztertu egingo dira gutun-azal bakoitzaren edukia errespetatzen ez duten 

eskaintzak, automatikoki kuantifikatu ezin diren irizpideei dagokien dokumentazioa eta 

automatikoki kuantifikatu daitezkeenei dagokiena bereizi ez dituztelako. 

 
Administrazioak A, B eta C gutun-azaletan sartutako agiriak egiazkoak diren egiaztatu 

ahal izango du, hala kontratua esleitu aurretik nola ondoren, bai eta kontratua indarrean 

dagoen bitartean ere. Enpresak emandako datu eta zehaztasunak gezurrezkoak badira, 

kontratua deuseztatzeko arrazoi izan daiteke, kontratistari egotz dakiokeen hutsegitea 

izateagatik, eta horrek behin betiko bermea galtzea eragin dezake, edo, bermerik jarri ez 

bada, berme horren adinako kalte-ordaina ematea. Administrazioari eragindako kalte-

galerak ordaindu beharko zaizkio, konfiskatutako bermearen zenbatekotik gorakoak badira. 

 
Kontratua esleitu ondoren, errekurtsoak aurkezteko epeak amaitu eta errekurtsorik 

formalizatu ez bada, proposamenekin batera aurkeztutako dokumentazioa esleipendun 

suertatzen ez diren enpresen esku geratuko da. Egun horretatik aurrera, hilabeteko epean 

itzultzeko eskatzen ez bada, suntsitu egingo da. 

 
Eskatzen diren agirien jatorrizkoa edo kopia aurkez daiteke, Administrazio honek 

edo notarioak behar bezala konpultsatuta edo legeztatuta. 

 
20. AGIRIEN KALIFIKAZIOA, ENPRESEN HAUTESPENA ETA 

PROPOSAMEN IREKIERA 

20.1. Agirien kalifikaizoa, ongitu daitezkeen akatsak. 

  

Proposamenak aurkezteko epea igaro ondoren, kontratazio-mahaiak lizitatzaileek 

aurkeztutako administrazio-agiriak ireki eta egiaztatuko ditu, bai epean bai forman, 

hots, A gutun-azala. 

Aurkeztutako agirian ongitu daitezkeen akatsak edo ez-betetzeak antzeman 

badira, orduan interesdunei fax edo posta elektroniko bidez komunikatuko die 

kontratazio mahaiak, eta, gehienez ere,  hiru (3) egun balioduneko epea izango dute 

komunikazioa egiten denetik zenbatuta, antzemandako akatsak ongitu ahal izateko. 

  Agirian ongitu ezin daitezkeen funtsezko akatsak edo gorabeherak ageri badira, 

proposamena baztertu egingo da. 

 Lan horiek amaitu ondoren, kontratazio-mahaiak lizitazioari begira onartutakoen, 

baztertutakoen eta bazterketa horren arrazoien gaineko esanbidezko adierazpena egingo 

du. 

 

20.2. Proposamenen irekiera. 

Lehenengo ekitaldia. B GUTUN-AZALAREN IREKIERA: MODU 

AUTOMATIKOAN ZENBATU EZIN DAITEZKEEN IRIZPIDEAK jasotako 

proposamenak Zierbenako Udalaren kontratatzailearen profilean adierazitako egunean 

eta orduan egingo da. 

Ekitaldi honetan aurkeztutako proposamenen, lizitatzaileen izenaren, agiriak 

kalifikatzeko emaitzaren, eta, hala denean, akatsen ongitzearen berri emango da. 

Ostean, mahaiak eskaintza teknikoak jasotzen dituen gutun-azalak ireki ahal izango 

ditu, aurkezpenaren hurrenkera aintzat hartuta, eta horietako bakoitzaren edukia 

azalduko du.  

Jardundako guztia agirietan jasoko da. 

Bigarren ekitaldia. Balorazioa egin ostean, eta hala denean, txosten teknikoa 

igorrita, ekitaldi publiko berrirako deialdia egingo da, eta hori Zierbenako Udalaren 

kontratatzailearen profilean adierazitako egunean eta orduan egingo da. 

 Lehenbizi, modu automatikoan zenbatu ezin daitezkeen irizpideen balorazioaren 

emaitza ezagutaraziko da.  

Bigarrenez, C GUTUN-AZALEAN: MODU AUTOMATIKOAN ZENBATU 

DAITEZKEEN IRIZPIDEAK jasotako agiriak irekiko dira, eta ondoren, proposamen 

ekonomikoak irakurriko dira. 

Eskaintza abantailatsuen artean berdinketa emango balitz, kontratuaren esleipena 

eskaintza ekonomikoan zenbateko baxuena aurkeztu duen lizitatzaileari egingo zaio; 

berdinketak jarraituko balu, kontratuaren esleipena Kontratazio-mahaiak egindako 

zozketa bidez egingo da. 

Jarraian, eta aurretiaz txosten egokiak eginda, kontratazio-mahaiak kontratua 

esleitzeko proposamena hori egin behar duen kontratazio-organoari helaraziko dio. 

 

21. ESKAINTZEN SAILKAPENA, ESLEIPENA, FORMALIZAZIOA ETA 

GASTUAK  

21.1. Eskaintzen sailkapena. 

Kontratazio organoak gehienetik gutxienerako hurrenkeran sailkatuko ditu aurkeztu 

diren proposamenak, betiere, proposamen horiek normalak ez diren balioak edo neurriz 

kanpoko balioak dituztela irizten ez bada. Horretarako, kontuan hartuko ditu pleguan 

adierazitako esleipen irizpideak eta egoki iritzitako txosten teknikoak eskatu ahal izango 

ditu. 

Kontratazio organoak eskaintza abantailatsuena egin duen lizitatzaileari eskatuko 

dio, hamar egun balioduneko epean, eskakizuna jaso eta biharamunetik kontatzen 

hasita, ondoren zehazten diren ziurtagiriak aurkezteko: 

· Indarreko xedapenen arabera ezarritako zerga-betebeharrak eta Gizarte 

Segurantzaren betebeharrak eguneratuta dituela adierazten dituzten agiriak aurkeztea. 

· Kontratua esleitzeko zenbatekoaren %5eko behin betiko bermea eratzea (BEZa 

kanpo). 

· Adjudikazioduna ABEE bat denean, goian aipatutako agiriez gain, epe berean, 

eraketaren eskritura publikoa, Aldi Baterako Elkarteari atxikitako IFK eta behar besteko 

ahalordea duen ordezkariaren edo ahaldunaren izendapena jaso beharko da. 

  

Adierazitako epean eskaera ez bada behar bezala betetzen, lizitatzaileak bere 

eskaintza atzera bota duela ulertuko da. Kasu horretan, eskaintzen sailkapen ordenari 

jarraituz, dokumentazio bera eskatuko zaio hurrengo lizitatzaileari.  

Bestalde, esleipendunak publizitate-gastuak ordaindu beharko ditu (gehinez 150 €). 

21.2. Kontratu esleipena.  

Kontratazio-organoak eskatutako dokumentazioa jaso eta egutegiko bost egun 

balioduneko epean kontratua esleituko du. Halaber, esleipena sei hilabeteko epean 

abantailarik handiena eskuratu duen proposamenari egingo zaio, proposamenak 

irekitzen diren egunaren biharamunetik zenbatuta (B gutun-azalak).  

Eskaintza anormaltzat edo neurriz gainekotzat jotzen denean eskaintzaileari (edo 

eskaintzaileei, hala dagokienean) entzungo zaio, eta dagokion zerbitzuaren aholkularitza 

teknikoa egin beharko du. 

Kasu honetan, eskaintzaileak emandako arrazoiak eta txostenak aintzat hartuta, 

Kontratazio Organoak ekonomikoki proposamenik onuragarriena egiten duen 

eskaintzaileari egingo dio esleipena, beti ere Administrazioaren lanak egiteko gaitasuna 

duela; bestela, anormaltzat edo neurriz gainekotzat jotzen ez den proposamenari egingo 

zaio esleipena. 

Halaber, ezarritako epeak igaro badira eta ebazpen-erabakirik eman ez bada, 

interesdunek eskaintzak atzera bota ahal izango dituzte, baita, hala denean, 

gordailututako bermeak ere. 

Kontratazio-organoak ezin izango du adierazi lizitazioa hutsala dela, baldin eta 

eskaintza edo proposamen onargarria badago, agirian jasotako irizpideak aintzat hartuta. 

Kontratuaren esleipena, ziodun ebazpenaren bidez, erabaki eta gero, lizitatzaileei 

jakinaraziko zaie. Aldi berean, esleipena kontratazio organoaren kontratatzailearen 

profilean argitaratuko da.  

21.3. Kontratua sinatzea. 

 Sinatu egiten denean gauzatuko da kontratua. 

 Kontratuari kontratazio arloko errekurtso berezia bazaio aplikagarri, kontratua 

hamabost egun balioduneko epean sinatuko da, adjudikazioa jakinarazten den egunaren 

biharamunetik kontatzen hasita, 9/2017 Legearen 153. artikuluak xedatutakoari jarraiki. 

Kontratua ezin izango da burutzen hasi aurretiaz sinatu barik, premiazko edo 

presazko izaeraz izapidetutako espedientea izan ezik.  

Adjudikaziodunak, goian aipaturiko eta dagokion epean, kontratua formalizatzeko 

administrazio-agiria sinatu beharko du, eta horri baldintza administratibo eta teknikoen 

pleguen agiriaren alea erantsiko zaio. Beharrezkoa denean, Zerga Administrazioak 

emandako agiria, zeinetan eskainitako zerbitzuengatik BEZ ordaintzera salbuetsita 

dagoela ziurtatzen den.  

Kontratistak aurkeztutako eskaintzak kontratu-balioa du, hobekuntzei, 

proposamenei eta kontratuaren burutzapenean eragina izan dezaketen bestelako 

alderdiei begira, zarritako balorazio irizpideen arabera, kontratuaren esleipenerako 

erabakigarriak izan direnak 

Kontratua formalizatuta jasotzen duen agiria beti administrazio-agiria izango da, eta 

erregistro publiko orotan sartzeko baliozko titulua izango da. Bestalde, kontratua 

eskritura publikoan formalizatuko da, betiere kontratistak hala eskatu badu, eta horrek 

egilespenaren ondorioz sortutako kostuak ordainduko ditu. Kasu horretan, kontratistak 

kontratazio-organoari kopia eskuetsia emango dio. 

III.- IZAERA, ARAUBIDE JURIDIKOA ETA JURISDIKZIO ESKUDUNA  

22.- IZAERA ETA ARAUBIDE JURIDIKOA  

Agiri honen arabera egindako kontratuak administrazio-izaera izango du, eta bertan 

jaso ez den zatiari dagokionez, Sektore Publikoko Kontratuen 9/2017 Legean eta Herri 

Administrazioen kontratazioari buruzko gainerako arauetan xedatutakoa aplikatuko da.  

Administrazio-klausula berezien agiri hau eta espedienteari erantsitako gainerako 

agiri teknikoak bat ez badatoz, agiri honetan xedatutakoa aplikatuko da. 

 

 

 

23. JURISDIKZIO ESKUDUNA 

  

Kontratuen interpretazioari, aldaketari, ebazpenari eta ondoreei buruz sortutako 

gaiak Kontratazio Organoak ebatziko ditu, eta horrek emandako ebazpenek 

administrazio bidea agortuko dute. 

 Kontratuaren ondoriozko auzi-gaiak administrazioarekiko auzien jurisdikzioaren 

mende geratuko dira. Hala ere, alderdiek auziak arbitrajearen bidez konpondu ahal 

izango dituzte, indarrean dagoen legediarekin bat etorriz. 

 Zierbenan 2024ko otsailaren 19an.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

I. ERANSKINA 
KONTRATATZEKO DEBEKURIK EZ DUELA ADIERAZTEN DUEN 

BERARIAZKO ERANTZUKIZUNPEKO ADIERAZPENAREN EREDUA 

 

………………………………… jaunak/andreak, …………………… helbidea duenak, 

eta ……………………….. NAN zenbakia duenak, bere izenean eta/edo 

..................................... enpresaren ordezkari gisa, ............................... helbidea duenak 

,eta ............................... IFK duenak 

 

 

AITORTU DU  



 

23 

 
 

Zierbenako Udala / Ayto. de Zierbena    C/ La Cuesta nº 1 - 48508 ZIERBENA (BIZKAIA) 
Teléfono  94 636 53 36 - Fax 9 463 53 99 - CIF P-4812800 C 

e-mail udala.zierbena@bizkaia.org       -     www.zierbena.net 
 

Berak, berak ordezkatzen duen Merkataritza Sozietateak eta Sozietatearen gobernu 

organoak osatzen dituzten pertsonek ez daudela murgilduta Sektore Publikoko 

Kontratuen 9/2017 Legearen 71. Artikuluan Administrazioarekin kontratatzeko 

zenbatutako debeku-, ezgaitasun- edo bateraezintasun-auzietan. 

Era berean, enpresa horrek zerga-betebeharrak eta Gizarte Segurantzaren 

betebeharrak eguneratuta dituela jaso da. 

Eta horrela ager dadin, ZIERBENA UDALERRIAN OINARRIZKO GIZARTE 

ZERBITZUA eskaintzeko prozesuan parte hartzeko aurkeztu beharreko agirien 

ondoreetarako, aitorpen hau luzatu dut. 

 

 

 

……………..(e)n, 2024ko ................aren ...............(e)(a)n 

  

Sin. 

II. ERANSKINA 

 

KAUDIMENA EGIAZTATZEKO ZERBITZUEN ZERRENDA 

 

D./D.ª……………………………………., con domicilio en 

………………………………… jaunak/andreak, …………………… helbidea duenak, 

eta ……………………….. NAN zenbakia duenak, bere izenean eta/edo 

..................................... enpresaren ordezkari gisa, ............................... helbidea duenak 

,eta ............................... IFK duenak 

 

ERANTZUKIZUNPENEAN ONDORENGOA ADIERAZTEN DU:  

 
Jarraian adierazten diren datuak bat datozela zintzo onartutako eta Merkataritza 

Erregistroan edo dagokion erregistro ofizialean gordailututako urteko kontuetan agertzen 

direnekin;eta amaitutako azken hiru urteetako negozio-bolumenik handieneko ekitaldiari 

dagozkionak, Zierbenako Udalari baimena emanez haien egiazkotasuna egiaztatzeko. 

 

Kontuak gordailutu direneko 

ERREGISTROA 

EKITALDI

A 

URTEKO NEGOZIO 

BOLUMENA (BEZ kanpo) 

   

  

Horren ordez, honako egiaztatze-bide hauek aurkeztu ditu: 

Egiaztatzeko bidearen 

deskribapena 

EKITALDI

A 

URTEKO NEGOZIO 

BOLUMENA (BEZ kanpo) 

   

 

Ordezkatzen duen lizitatzaileak kontratuaren xede diren zerbitzuen izaera bera 

edo antzekoa duten zerbitzuak egin dituela azken hiru urteetan, honako zenbateko, data 

eta hartzaile hauekin: 

 

Zerbitzuaren 

deskribapena 

Zenbatekoa 

BEZik gabe 

Horniketa-data Hartzailea 

(Tokia, data eta sinadura) 

III. ERANSKINA: PROPOSAMEN EKONOMIKOAREN EREDUA 

  

Nik, .......……………..............jaunak/andreak, …………………..................... 

helbidean bizi naizen honek, ......................... NAN zenbakidunak eta………..telefono 

zenbakidunak, erabateko gaitasun juridikoarekin eta jarduteko gaitasunarekin, 

norberaren izenean (edo ........................... enpresaren ordezkari gisa), Zierbenako 

Udalak deitutako ZIERBENAKO UDALEKO OINARRIZKO GIZARTE 

ZERBITZUA kontratatzeko deitutako prozedura irekiaren berri izanda, ondokoa aitortu 

dut: 

1.               Prezio honen truke kontratua betearazteko konpromisoa hartu dudala: 

……………….…..................................................€/urteko (letrak eta zenbakiak), gehi 

BEZa ………..………………………........………€/urteko. Prezio honen barruan 

kontratuak irauten duen denborako zergak, gastuak, tasak eta arbitroak sartuta egongo 

direla ulertuko da; baita enpresa espeipendunaren mozkina ere.  

2.               Baldintza teknikoak, administrazio-klausula bereziak eta kontratu hau arautu 

beharreko gainerako agiriak ezagutzen ditudala, horiek guztiak beren beregi nire gain 

hartuta.  

3.   Ordezkatzen dudan enpresak hori ireki, ezarri eta abian jartzeko arauketan 

eskatutako betekizun nahiz betebehar guztiak betetzen dituela. 

   

……………..n, 2024ko ................aren ...............(e)(a)n 

  

Sin: 

IV. ERANSKINA:  

 

LANGILEEN ZERRENDA  

 
 

Izena Lanbide-kategoria Antzinakotasuna Kontratu 

mota 

Lanaldia 

  

Kontratua Urteko 

soldata 

gordina 

1. LANGILE

A 

  

GIZARTE-LANGILEA 05/07/05 

  

Behin-betikoa % 85,00 

  

289 28524,14 € 

 

 


